
En 1947 Álvaro Cun-
queiro regresa a Mondo-
ñedo despois dunha dé-
cada de viaxes por diver-
sos lugares do estado es-
pañol e dun intenso labor 
como xornalista e escritor 
en lingua castelá. De volta 
á súa cidade de nacenza, 
atópase nunha encrucilla-
da vital e autorial que vai 
resolverse positivamente 
en favor dun seu novo de-
sembarco na literatura de 
noso. Nese volver do fillo 
pródigo tiveron moito que 
ver Francisco Fernández 
del Riego e, de diferente 
xeito, tamén Ramón Piñei-
ro. De todo isto, das razóns 
que animaron a escrita 
galega de posguerra de 
Cunqueiro e da 
s i g n i f i c a c i ó n  
creativa e ideoló-
xica que esa pro-
dución encerra-
ba ocúpase A 
mecánica da ma-
xia. Ficción e 
ideoloxía en Ál-
varo Cunqueiro, 
a lúcida mono-
grafía asinada 
por Manuel For-
cadela para a Co-
lección “Ensaio” 
da Editorial Gala-
xia. 

A partir dun 
modelo analítico 
ecléctico e supe-
rando, por tanto, 
limitacións teóri-
cas que pexaron 
anteriores apro-
ximacións á obra 

do mindoniense, Forcade-
la mergúllase nese difícil 
e por veces case inextrica-
ble labirinto do mundiño 
literario galego de fins 
dos anos corenta e da dé-
cada dos cincuenta para 
tratar de explicar que le-
vou a Cunqueiro a idear 
unha narrativa como a 

que deu a coñecer neste 
tempo, na procura do por 
que dun imaxinario que 
revisitou e deu nova for-
ma a mitos da tradición 
(velaí a súa reperspectivi-
zación dos lugares co-
múns da Materia de Breta-
ña ou da escrita orienta-
lista do Sinbad, poño por 

caso) e tamén na 
busca do sentido 
da narrativa cun-
queiriana como 
principal expo-
ñente dun realis-
mo máxico que 
se acabará con-
vertendo en natu-
ral alternativa á 
Nova Narrativa 
que neses anos 
comeza a se fra-
guar. 

Doutra parte, 
cabe lembrar que 
as teses de lectura 
que aquí propón 
Forcadela son o 
resultado dun di-
latado profundar 
na realidade es-
critural cunquei-
riana que deu xa 
os seus primeiros 

froitos en artigos como 
“Da falacia autorial ás 
«verdades» sociolóxicas” 
(Grial, 168, 2005) e que 
constituíu a cerna do seu 
ensaio Diálogos na né-
boa: Álvaro Cunqueiro e 
Ramón Piñeiro na xénese 
da literatura galega de 
posguerra (2007), co que 
gañara o Premio Ramón 
Piñeiro de Ensaio, en moi-
tos sentidos base textual 
do presente libro. 

A mecánica da maxia. 
Ficción e ideoloxía en Ál-
varo Cunqueiro resultará 
para algúns unha aposta 
talvez opinable nas for-
mulacións e esexeses que 
tracexa, mais o que é in-
discutible é que a análise 
de Forcadela se ve sostida 
por unha sólida aparataxe 
crítica e unha lectura 
coherente das vías de ex-
ploración abertas. Daque-
la, non cabe senón con-
gratularse polo rigor e fon-
dura coa que o estudoso 
de Tomiño acomete o seu 
quefacer, independente-
mente de se se compar-
ten ou non os marcos in-
terpretativos e os seus re-
sultados, pois as letras ga-
legas seguen aínda moi 
necesitadas de monogra-
fías como a presente, do-
cumentado e elaborado 
ensaio sobre unha figura 
capital e incuestionable 
da nosa historia literaria. 
FORCADELA, Manuel, A 
mecánica da mxia, Ed. 
Galaxia, Vigo, 2009, PVP. 
20€

Sólida 
aparataxe 

Álvaro Cunqueiro no seu labirinto 
 ARMANDO REQUEIXO

Sinto unha enorme ledicia ao reler Livro das devo-
racións, despois de tantos anos. A súa autora, Pilar Pa-
llarés (A Coruña, 1957), ten escrito esta obra extraordi-
naria acuciada polos grandes temas que asaltan o co-
razón e o intelecto dos poetas desde que o mundo 
existe. A soidade e o afecto, a falta de sentido para a 
obstinada humanidade dun planeta que segue a xirar 
en órbita monótona, a delirante estrañeza da vida, que 
promete dar todo e logo non sabemos o que, a forza 
da paisaxe acesa, a lucidez das pequenas cousas. A re-
lectura deste volume convócame a min mesmo nal-
gún recital común cando a xeración dos oitenta pro-
clamaba polas urbes galegas a súa radical ansia de 
mudar o camiño da república das letras. Daquela pri-
meira poeira fican voces singulares que foron consoli-
dando o seu canto. Sen dúbida ningunha, unha das 
máis xenuínas, unha das máis profundas e serenas é a 
de Pilar Pallarés. 

O combate co tempo constitúe un dos temas pre-
dilectos da nosa escritora. Unhas veces avoga polo ca-
os ou pola suprema mudez: “que as larvas e as formi-
gas devoren os seus ollos/e o que onte viveu, caia en 
olvido.” 

Outras veces, como acontece no último poema, o 
que Miguel Mato Fondo no seu epílogo suxire intitular 
“O escriba”, a escrita é o refuxio intemporal onde se 
acobilla a lembranza, onde brilla o que por natureza 
debería se apagar, onde aniña unha enigmática resu-
rrección: “alguén decorra o pó da tabuleta/e no fulgor 
extinto dos seus signos/ me descifre,/para saber 
que eu fun o efebo e a donzela,/o elmo do guerreiro,/ 
a raiz da artemisa,/a sede do felino,/o crisantemo.” 

Por obra do escribán, a flor, a criatura máis pasaxei-
ra da creación, segue vizosa despois de dous mil anos. 
Tamén seguen vizosos os amigos mortos, os familiares, 
as sombras tutelares, o aroma das acacias, a caricia do 
cosmos. Eis o milagre das palabras, o único tributo que 
a poeta confesa ter pagado para a resurrección dos 
amigos (que fermoso o poema dedicado a Avilés de 
Taramancos!), mais tamén dos seres diminutos que 
poboan a terra. Podemos lelo así nestes versos que 
lembran o grande Eugénio de Andrade: “Só unha lene 
araxe arrepia o teu flanco,/distende a tua pupila.” 

Estala deste xeito o estremecemento cando, como 
dicía Luciano Rodríguez no prólogo, o texto ascende 
a alturas líricas extremas e a voz que nos abala excla-
ma: “e unha vida invisível/desprega-se, adere-se ao cos-
tado/-unha língua de lume,/un tépedo animal que 
non me deixa-/e afogo de non grito,/e afogo de non 
canto, non sustento,/aínda non achar, aínda non sem-
pre.” 

Así ficamos nós, sacudidos pola beleza eléctrica 
desta poeta xenuína. 
PALLARÉS, Pilar, Livro das devoracións, Ed. Espiral 
Maior, A Coruña, 2009, PVP. 14€

Quen coñeza a Cipria-
no Luís Jiménez Casas, sa-
be da súa sinxeleza; mes-
mo cando está a expresar 
ideas complexas. Compar-
tir con el determinadas vi-
vencias non deixa de se 
converter nun acontece-
mento e nunha sorte por-
que o autor é un home 
que, sempre para ben, non 
esquece. Xuntos aprende-
mos, nunha memorable 
viaxe a Madrid de Semana 
Santa en tempos compos-
teláns, a non confundir o 
ravo coas follas. Cipri goza 
desa especial capacidade 
para captar e recordar lu-
gares, conversas, detalles, 
frases, ou sutís acenos, de 
singular significado. Son 
frases, acenos ou imaxes 
sen os que a estampa a 
describir non quedaría to-
talmente rematada. Jimé-
nez Casas, di con acerto 
no prólogo Palmira G. Bou-
llosa, domina a técnica da 
última frase, “aquela que 
define a narración toda”. 

 Trátase dun agasallo 
tenro e inspirado, dun li-
bro de autor e de coral. Es-
tamos a falar de: Seixido e 
outras paranzas, de Cipria-
no Luís Jiménez Casas, 
editado pola Comunidade 
de Montes Seixido e o 
concello da Lama (2009). 
Ilustrado por Virxilio, Lo-
deiro e Donatienne, o vo-
lume está divido en dous 
apartados fundamentais: 
Seixido, e as outras paran-
zas do autor a través da 

súa traxectoria 
vital e profesio-
nal. 

Se alguén 
ten a desgraza 
de non amar os 
nomes ou as 
palabras, esta é 
a ocasión para 
reparar esa ei-
va. A primeira 
vez que lera Di-
vinas palabras 
de Valle Inclán 
quedara pren-
dido á sonori-
dade das ver-
bas ante o lista-
do dos drama-
tis pernonae. O 
mesmo me su-
cedeu nada 
máis ler cada 
nome que vive 
nesta entrañá-
bel obra.É un-
ha honra con-
tar con amigos tan enri-
quecedores e xenerosos. 
Cipri pode estar agradeci-
do á súa aldea Seixido, ao 
tempo que Seixido o seu 
veciño. 

O libro, ademais,obsé-
quianos cunhas formida-
bles e prezadas fotogra-
fías, onde se inclúen as 

dos pais do autor, Don Ci-
priano e Dona Pura, mes-
tres no Seixido naqueles 
anos duros da postguerra. 
Son desas fotos onde cada 
un de nós recoñece, ou se 
recoñece, sexa un de on-
de sexa, en cada persoa 
ou personaxe presentado 
nelas. 

E outra volta aos mag-
níficos e sonoros nomes 
de nostalxias cunqueirás: 
Severino e Isolina en foto 
de estudio, Evaristo de 
Xende o capador, Palmiro 
Vidal o ferreiro, Manuel 
Barreiro “O Revello”, Ma-

nuel Cendón 
“O Rolo” ou 
Marcelino “O 
Cucachas”. 

Trátase de 
ser dun lugar, 
dun tempo e 
dunha terra, de 
recuperar en 
cada intre a no-
sa esencia, o 
primeiro rum-
bo, para non 
desorientarnos 
nin perdernos. 
O sentimento 
de pertenza só 
ten valor indivi-
dual se persiste 
o colectivo. 
Pensar outra 
cousa semella 
inútil xa que 
estamos a falar 
do obvio. Por-
que máis alá 
da anécdota 
este libro ence-

rra no seu núcleo unha in-
teresante análise social e 
antropolóxica nunha es-
crita que mantén o frescor 
da oralidade. Parabéns ao 
Seixido. 
JIMÉNEZ CASAS, C.L., 
Seixido e outras paranzas, 
Ed. Concello da La,a 2009. 
E.N.V.

